
 
 

 

AULA MENTOR de NOIA 
Aprendizaxe ao longo da vida 

 
Que é a Aula Mentor? 
O Programa Mentor é unha iniciativa formativa promovida e avalada polo Ministerio de Educación 
en colaboración coa Consellería de Educación da Xunta de Galicia. 
 

A súa finalidade é ofertar cursos de formación a distancia (e-Learning) e, a diferencia doutras 
plataformas ou entidades, ofrece a posibilidade de empregar un espazo físico presencial, a Aula 
Mentor, que dispón de asistencia persoal e medios informáticos para aquelas persoas que non 
dispoñan dos mesmos (excluíndo o software propietario), ou ben que necesiten apoio ou formación 
inicial. 
 

A Aula Mentor do IES Campo de San Alberto forma parte da ampla oferta formativa en Ensinanzas 
de Adultos do Centro, e é a única que oferta cursos Mentor na comarca de Noia.  

 
Que cursos se ofertan? 
Preto de 200 cursos de diversa duración, organizados en familias (Internet, Ofimática, Redes, 
Programación, Deseño, Administración, Comercio, Electrónica, Sanidade, etc.), que se poden 
consultar na web principal www.aulamentor.es ou no catálogo adxunto. Para cada curso a web 
ofrece información dos seus contidos, condicións, horas de formación e un folleto informativo. Esta 
información tamén pódese consultar na propia Aula Mentor, coa axuda e orientación do 
Administrador. 
 

Na Aula Mentor pódense realizar: 

▪ Cursos individuais: dan dereito a unha Certificación do Ministerio de Educación e a Consellería 
de Educación, na que constan os contidos e os créditos de formación. 

▪ Itinerarios Formativos: conxunto de varios cursos relacionados (2-5) cós que obtense unha 
Unidade de Competencia, que é convalidable por un Módulo de FP ou un Certificado de 
Profesionalidade. 

▪ Cursos de Formación do Profesorado: se convocan en xaneiro-febreiro e son válidos para 
oposicións e sexenios. 

▪ Cursos CISCO: se convocan en datas determinadas, cun período limitado de matrícula, e dan 
dereito a unha Certificación CISCO, un estándar mundial na industria da Tecnoloxía da 
Información. 

▪ Cursos en aberto: son gratuítos, pero sen certificación. 

 
Que vantaxes ten? 

• Todos os cursos, excepto os que se ofertan en aberto, reciben unha certificación avalada polo 
Ministerio e a Consellería de Educación. Aínda que é unha ensinanza no regrada, cada vez mais 
empresas e entidades os aceptan como horas de formación. 

• Os cursos ofértanse durante todo o ano (excepto agosto) e se habilitan 5 convocatorias anuais 
para realizar a proba final, que é presencial na propia Aula Mentor. 

http://www.edu.xunta.gal/centros/iescamposanalberto/
http://www.aulamentor.es/


• Os cursos non son gratuítos, pero o custo é inferior ao de outras entidades que ofertan formación 
a distancia. A maioría dos cursos (dende 30 a 180 horas de formación) pódense realizar en 1, 2 
ou 3 meses. O período inicial de matrícula é de 2 meses e ten un custo de 48 euros, excepto para 
os cursos de 30 horas, que so é necesario pagar un mes (24 euros). No caso de precisar mais 
tempo, pódese ampliar a matrícula por meses (24 euros/mes). 

• Todo o proceso de matrícula, documentación, obtención do certificado, incidencias durante o 
curso, realización da proba final, etc., está centralizado na Aula Mentor; o Administrador 
encárgase de todo o proceso e fai un seguimento regular do alumnado matriculado. 

 
Que se necesita para matricularse? 
Ser maior de idade e presentar ou enviar por correo electrónico a noia@aulamentor.es a seguinte 
documentación: 

- Formulario de matrícula 
- Fotocopia do DNI 
- Fotografía tamaño carné (pode ir no formulario) 
- Resgardo de pago da matrícula (número de conta no formulario). 

 

O formulario de matrícula pódese obter presencialmente ou ben baixar o documento (PDF) da web 
do centro, na sección Aula Mentor. 

 
Aclaracións 

− Todos os cursos desenvólvense de xeito telemático. Se é preciso, a Aula Mentor ofrece a 
posibilidade de empregar de forma presencial equipos informáticos con conexión a internet.  

− Unha vez realizada a matrícula, o Administrador proporciona as chaves de acceso á plataforma 
de ensinanza virtual (CVE) e asigna un titor que se encargará de todo o proceso de formación e 
avaliación, comunicándose có alumno a través da mensaxería da plataforma. 

− Na plataforma virtual se atopan os materiais, documentos e actividades que o alumno deberá 
realizar e enviar para ser habilitado polo titor para realizar a proba final na Aula Mentor. O 
Administrador porase en contacto có alumno para fixar data e hora de realización, dentro 
dalgunha das cinco convocatorias anuais. 

− Calquera incidencia ou problema durante o curso pode ser resolto directamente polo Titor (a 
través de mensaxería electrónica) ou ben comunicándose có Administrador. 

− Os cursos, en xeral, precisan unha dedicación similar á indicada na carga horaria. A proba 
presencial é similar ás actividades realizadas durante o curso, polo que non é habitual ter 
problemas en obter a cualificación de “apto” se foron superadas ditas actividades. De tódolos 
xeitos, coa matrícula tense dereito a dúas convocatorias de exame para obter a certificación. 

− Na web do centro, dentro da sección Aula Mentor, están dispoñibles os documentos informativos 
e formularios necesarios para a matrícula. Para calquera dúbida ou aclaración, pódese remitir un 
correo electrónico ao Administrador ou acudir presencialmente no horario establecido. 

 
 
 
 

Javier Expósito Segade 
Administrador da Aula Mentor de Noia 
IES Campo de San Alberto 
Tel. 881 867 135 
noia@aulamentor.es 

